
Genocid u Višegradu 

Na genocidu si nastala, zbog genocida ćeš nestati! 

 

Genocidna tvorevina je sa svojim cjelokupnim vojnim i političkim aparatom uz pomoć 

države Srbije i Crne Gore sa Jugoslovenskom narodnom armijom, četvrtom vojnom 

silom u Evropi, koja je stala na stranu veliko-srpskih ciljevima, koja je odgovorna za 

genocid u Srebrenici, Prijedoru, Bratuncu, Višegradu, za četverogodišnju okupaciju 

glavnog grada Sarajeva, u kojem je ubijeno preko 11 hiljada građana, preko 1600 djece. 

Kada se razgovara i piše o temi Republika Srpska, njen nastanak, uloga u društvenim 

procesima, a koji direktno impliciraju na državu Bosnu i Hercegovinu česte su izjave 

kako za ovaj manji bh. entitet ne treba upotrebljavati prefikse “fašizam”, “genocidna 

tvorevina”, jer tako nećemo nikada doći do potrebnog mira i izgradnje Bosne i 

Hercegovine kao funkcionalne države.  

Koji mir? 

Mira je jedino moguće uspostaviti objektivnim sagledavanjem naučnih i sudskih 

činjenica, koje eloboriraju pitanje, fašizma i genocida. Ne može se mir napraviti na 

lažima, prekrivanjem istine, vršeći istovremeno u toj tvorevini pishološki genocid nad 

nersrpskim stanovništvom. Primjera je mnogo, svaki dan ukaže se novi aspekt 

pishološkog genocida u manjem bh.entitetu. Posljednji primjer jeste izgradnja 

spomenika ubijenim ruskim dobrovoljcima u Višegradu, sa tezom da je spomenik 

podignut u čast ruskih vojnika koji su dali svoje živote u odbrani otađbine i oslobađanja 

Višegrada. Od koga je to Višegrad oslobođen? 

 

 

Prema serijalu prof.dr. Emira Ramića koji je zasnovan na naučno verifikovanim 

saznanjima i bitnim rezultatima naučnih istraživanja brojnih i eminentnih istraživača 

genocida i drugih oblika zločina protiv čovjećnosti i međunarodnog prava u Evropi i 

svijetu, jasno se može vidjeti postojanje genocidne namjere (mens rea) da se u 

potpunosti ili djelomično sa tog prostora istrijebi bošnjačko stanovništvo. Politički i 

vojni vrh Republike Srpske potpomognut plačenicima iz Rusije i Srbije, naravno uz 

aktivno djelovanje Jugoslovenske narodne armije (Užički korpus) je preduzeo sve radnje 



prema ostvarenju tog cilja, a koje su obuhvačene samim pojmanjem genocida prema 

Konvenciji o sprečavanju i kažnjavanju zločina genocida. Actus reus koji obuhvata 

preduzimanje sljedećih radnji: ubistvo članova grupe, teška povreda fizičkog ili 

mentalnog integriteta članova grupe, namjerno podvrgavanje grupe takvim životnim 

uslovima koji treba da dovedu do njenog potpunog ili djelomičnog uništenja, mjere 

usmjerene ka sprječavanju rađanja u okviru grupe, prinudno premještanje djece iz jedne 

grupe u grupu. (prema članu 2. Konvencije o genocidu) su u potpunosti preduzete u 

vršenju zločina u Višegradu. Navedene radnje su imale za cilj stvaranje općine Višegrad 

kao ekskluzivno srpkog teritorija, bez stranog elementa. Uspostavljanje takve tvorevine 

nije bio moguće, bez preduzimanja gore navedenih radnji uz genocidnu namjeru da se 

takav cilj ostvari. 

 

 

Prema popisu stanovništva iz 1991. godine, na prostoru općine Višegrad je živjelo 

21.199 stanovnika raspoređenih u osam mjesnih zajednica. Od tog broja, Bošnjaka je 

bilo 13.471 ili 63,55%, Srba 6.743 ili 31,80%, Hrvata 33 ili 0,15%, Jugoslovena 319 ili 

1,50% i Ostalih 635 ili 2,99%. U samom gradu je živjelo 7.413 Bošnjaka i 3.512 Srba.  

Prema dosadašnjim istraživanjima u Višegradu je ubijeno preko tri hiljade Bošnjaka, 128 

djece.Jedan od najokrutnijih zločina koji je počinjen u Višegradu, predstavlja događaj iz 

14. juna 1992. godine, gdje je u kući Adema Omeragića u Pionirskoj ulici. Agresorski 

srpski vojnici ubacili su granatu u kuću, a onda su je zapalili. Pucali su na one koji su 

pokušali pobjeći kroz prozore. Tom priliko ubijeno je, odnosno zapaljeno više od više od 

70 višegradskih Bošnjaka. Nakon navedenog stravičnog zločinca, srpski zločinci su 27. 

juna 1992. godine u kući Mehe Alića, u Višegradskom mjestu zvanom Bikavac, spalili 72 

civila. 

Najmlađa žrtva ovog drugog genocidnog zločina bio je jednogodišnji sin (Ensar) i 

petogodišnja kćerka (Elma) Esada Tufekčića.  

Spaljivanja bošnjačkih civila u Pionirskoj ulici i na Bikavcu, sudije ICTY-a su 

okarakterizirale kao najgore primjere nečovječnih postupaka jednog čovjeka prema 

drugome.Jedina žrtva koja je preživjela ovaj stravični zločin bila je Zehra Turajčanin, 

koja je zadobila visok stepen opekotina. 1 

Bošnjaci koji su preživjeli,  prislinim su  putem protjerali, stanove i kuće opljačkali i 

uništili. Sve džamije i drugi objekti kojiu su koristili Bošnjaci su uništeni do temelja, što 

je klasičan primjer kulturocida na području Višegrada. Ubijanje koje je vršeno u 

Višegradu, istovremno je pračeno silovanjem Bošnjakinja. Jedno od mjesta provođenja 

takvih masovnih zločina bio je i hotel “Vilina vlas“, koji je tokom agresije pretvoren u 

logor za bošnjačke žene i djevojke. Kroz taj zloglasni logor je prošlo preko 300 

Bošnjakinja. 2 

Pored hotela „Vilina vlas“, Bošnjkinje su nasilno odvođene i na druga mjesta. Vatrogasni 

dom u Višegradu je bio mjesto gdje su srpski zločinci silovali Bošnjkinje.  

„Jedna žena odvedena je krajem maja u Vatrogasni dom u Visegradu gdje je 

drzana pet dana. Nju su vise puta zaredom silovali pripadnici srpskih oruzanim 

jedinica pod komandom ratnih zlocinaca Zeljka Raznjatovica Arkana i 

Vojislava Seselja.“(Logori smrti u Višegradu, rijaset.net)  

 

Za zločine u Višegradu osuđeni su između ostalog Milan Lukić, koji je od 

strane Haškog tribunala osuđen na doživotnu kaznu zatvora, Sredoje Lukić na 

30 godina zatvora, Momir Savić, Boban Šišmić, Mitar Vasiljević Oliver 

Krsmanović.  Nažalost mnogi zločinci do danas  nisu procesuirani,  slobodno 

šetaju, nanoseći nove boli preživelim Bošnjacima.  

Naučne činjenice utemeljene na sudskoj praksi na osnovu suđenja ratnim 

zločincima sa područja Višegrada, pokazuju da se događaji u Višegradu mogu 

prvno kvalifikovati kao zločin  genocida. Sadašnje stanje u tom gradu je 

ustvari nastavk istog genocida, tzv. institucionalni(psihološki)genocid nad 

višegradskim Bošnjacima, koji se između ostalog ogleda u podizanju 

spomenika ruskim dobrovoljcima, koji su zajedno sa srpskim vojnicima 

izvršili genocid nad Bošnjacima Višegrada.  

